SH A R T N O M A   № ______
(shisha banka oldi-sotdisi)

“___ “ ___________ 2025 yil                                                                                                                         Quvasoy shahri

Bir tomondan “Kvarts” AJ (keyingi o'rinlarda «Sotuvchi» deb yuritiladi) nomidan 04.07.2025 yildagi 01-17/482 - sonli ishonchnoma asosida harakat qiluvchi Sotuv xizmati boshligi B.E.Usmanov va ikkinchi tomondan “_____________________________” __________ (keyingi o'rinlarda «Sotib oluvchi» deb yuritiladi) nomidan Nizom asosida harakat qiluvchi rahbari _____________________ o'rtasida quyidagilar to'g'risida mazkur shartnoma tuzildi:
1. SHARTNOMA PREDMETI

1.1. «Sotuvchi» o'zi ishlab chiqargan va o'ziga tegishli tovarlarni «Sotib oluvchi»ga mulk qilib topshirish, «Sotib oluvchi» esa ushbu tovarlarni haqini to'lash va qabul qilish majburiyatini oladi

1.2. Tovarlarning spetsifikatsiyasi shartnomaga ilova qilinadi.

2. TO'LOV SHARTLARI
2.1. Ushbu shartnoma bo'yicha to'lov quyidagi tartibda amalga oshiriladi: 

- «Sotib oluvchi» olinadigan har bir partiya tovar uchun oldindan 100 foiz to'lovni amalga oshirishi shart.

2.2. To'lov shakli: «Sotuvchi»ning hisob-raqamiga pul o'tkazish yo'li bilan amalga oshiriladi.

2.3. Agar ishlab chiqarish xarajatlari o'zgarsa (energiya, ish haqi va boshqalar), mahsulot narxi ham o'zgaradi va qolgan hisob-kitoblar o'zgartirilgan narx bo'yicha amalga oshiriladi. Sotuvchi narx o‘zgarganidan keyin 3 (uch) kun ichida (pochta/elektron pochta/тelegram orqali) «Sotib oluvchi»ni narx o'zgarganligi haqida xabardor qilishi shart.
2.4. Shartnomaning 2.3-bandida ko'rsatilgan narxlarning o'zgarishi munosabati bilan "Sotuvchi" tomonidan belgilangan tovarlarning yangi narxlarigа "Xaridor" rozi bo'lmagan taqdirda, shartnoma tomonlarning yozma kelishuvi bo'yicha bekor qilinishi mumkin.

3. TRANSPORT HARAJATLARI

3.1. Transport harajatlari «Sotib oluvchi» tomonidan qoplanadi. 

4. TOVARNI BERISH TARTIBI

4.1. “Sotuvchi” “Sotib oluvchi”ning buyurtmasi asosida tegishli assortimentdagi tovarni yuklab beradi. Buyurtmada tovarning nomi, miqdori, markasi aniq ko'rsatilishi lozim.
4.2. «Sotuvchi» mazkur shartnomaning 2-bo'limi talablari bajarilgandan so'ng 30 (o'ttiz) kun ichida tovarni yuklab beradi.

4.3. "Sotib oluvchi" shartnomaning 4.2. bandida belgilangan muddatda tovarni olib ketishi lozim. 

4.4. Tovarni yuklash  jarayonida «Sotib oluvchi» vakili ishtirok etishi shart.
4.5. Tovar “Sotuvchi”ning Farg'ona viloyati, Quvasoy shahri, Mustaqillik ko'chasi, 2a uy manzilidagi omboridan yuklab beriladi.
4.6. «Sotuvchi» omborida yuklangan tovar uchun «Sotib oluvchi» tomonidan hisob-faktura qabul qilib olingandan so'ng «Sotib oluvchi»da tovarga egalik qilish huquqi vujudga keladi. Tovarni qabul qilib olish uchun «Sotib oluvchi» tomonidan belgilangan tartibda rasmiylashtirilgan ishonchnoma «Sotuvchi»ga taqdim etiladi. Tovar qabul qilib olinib, «Sotuvchi»ga tegishli hududdan chiqib ketgandan so'ng «Sotib oluvchi»ning tovar miqdoriga nisbatan qilgan e'tirozlari qabul qilinmaydi.
5. TOVARNING SIFATI

5.1. Tovarning sifati amaldagi belgilangan davlat standartlariga muvofiq bo'lishi lozim.Sifatsiz tovar aniqlangan taqdirda «Sotib oluvchi» tovar qabul qilib olingandan boshlab 10 (o'n) kalendar kundan kechiktirmay «Sotuvchi»ga e'tiroz bildirishi shart.

5.2. Tovarni sifatli va miqdoriy qabul qilishda sanoat-texnik mahsulotlar va iste'mol tovarlarini qabul qilish tartibiga rioya qilinadi.

5.3. Sifatsiz yoki shartnoma talablariga mos kelmaydigan tovar berilgan taqdirda «Sotuvchi» e'tiroz qabul qilingan kundan boshlab 30 (o'ttiz) kalendar kun mobaynida «Sotib oluvchi»ga tegishli sifatga ega tovarni berishga majbur.

6. TARAFLARNING JAVOBGARLIGI

6.1. Shartnoma majburiyatlari bajarilmaganligi yoki lozim darajada bajarilmaganligi uchun taraflar O'zbekiston Respublikasining Fuqarolik kodeksi va “Xo'jalik yurituvchi sub'ektlar faoliyatining shartnomaviy-huquqiy bazasi to'g'risida”gi Qonunida belgilangan tartibda javobgar bo'ladilar.

7. FORS – MAJOR

7.1. Agar ushbu shartnoma bo'yicha majburiyatlar qisman yoki to'liq bajarilmasligi tabiathodisalari va boshqa yengib bo'lmaydigan kuch holatlari natijasida kelib chiqsa va agar bu holatlar mazkur shartnomaning bajarilishiga bevosita ta'sir etsa, tomonlar bunday qisman yokito'liq bajarmaslik uchun javobgarlikdan ozod etiladilar.Mazkur shartnoma bo'yicha majburiyatlarni bajarish muddati yengib bo'lmaydigan kuch holatlari amal qilgan, shuningdek ushbu holatlar yuzaga keltirgan vaqtga mutanosib ravishda uzaytiriladi.

7.2. Agar yengib bo'lmaydigan kuch holatlari yoki ularning oqibatlari bir oydan ko'p vaqtgacho'zilsa, u holda «Sotuvchi» va «Sotib oluvchi» shartnomani davom ettirish yoki bekor qilish choralarini muhokama qiladilar.

7.3. Agar tomonlar 1 (bir) oy ichida kelisha olmasalar, u holda tomonlarning har birishartnoma bekor qilinishini talab qilishga haqlidir.

8. NIZOLARNI HAL ETISH

8.1. Mazkur shartnoma yuzasidan kelib chiqadigan barcha nizo va kelishmovchiliklar o'zaro yozma kelishuvlar asosida hal etiladi. 

8.2. Kelishuvga erishilmagan nizolar Farg'ona tumanlararo iqtisodiy sudida ko'rib chiqiladi.

9. KORRUPTSIYAGA QARSHI QO'SHIMCHA SHARTLAR

9.1. Taraflar shartnoma tuzish, shartnomaning amal qilish muddatida va ushbu muddat tugaganidan so'ng shartnoma bilan bog'liq korruptsiyaviy harakatlarni sodir qilmasliklari shart;

9.2. Taraflar shartnomadagi korruptsiyaga qarshi qo'shimcha shartlarda belgilangan korruptsiyaning oldini olish choralarini tan oladi va ularga rioya etilishi bo'yicha hamkorlikni ta'minlaydi;

9.3. Har bir taraf shartnoma tuzilgan paytda bevosita o'zi yoki uning ijroiya organlari, mansabdor shaxslari va xodimlari tomonidan shartnoma bilan bog'liq munosabatlar yuzasidan qonunga xilof ravishda pul, moddiy qiymatliklar berilmagani, shartnoma tuzilishi evaziga norasmiy pul yoki boshqa moddiy qiymatliklar olinishiga yo'l qo'yilmagani, taklif etilmagani, ularni berishga va'da qilinmagani, shuningdek, moddiy yoki har qanday turdagi imtiyoz,ustunliklar olinmaganini (kelajakda bu turdagi harakatlarni amalga oshirishi mumkinligi haqida taassurot qoldirilmaganini) kafolatlaydi;

9.4. Taraflar, ular tomonidan shartnoma doirasida jalb qilingan shaxslarning yuqoridagi хarakatlarni sodir etmasligi yuzasidan oqilona choralar ko'radi;

9.5. Qonunga xilof ravishda olingan daromadlarning legallashtirilishiga, shuningdek, agar mulkjinoiy faoliyatdan olingan daromad ekanligi taraflarga ma'lum bo'lsa, uni o'tkazish, mulkka aylantirish yohud almashtirish yo'li bilan uning kelib chiqishiga qonuniy tus berish, bunday pul mablag'lari yoki boshqa mol-mulkning asl xususiyati, manbai, turgan joyini, tasarruf etish, ko'chirish usulini, pul mablag'lariga yoki boshqa mol-mulkka bo'lgan haqiqiy egalik huquqlarini yoki uning kimga qarashliligini yashirishga yo'l qo'ymaydi.

9.6. Korruptsiyaga oid huquqbuzarlik sodir qilish uchun ta'magirlik qilish, undash, tazyiq o'tkazish yoki tahdid qilish holati bo'yicha bir taraf ikkinchi tarafni hamda vakolatli davlat organlarini darhol xabardor qilishi shart.

9.7. Taraflar ularning nazorati ostida bo'lgan va ular nomidan harakat qiladigan shaxslartomonidan korruptsiyaga qarshi qo'shimcha shartlarda belgilangan majburiyatlar buzilganligi holatlari haqida xabar berilganligi uchun ularga tazyiq o'tkazilmasligini kafolatlaydi.

9.8. Agar bir tarafga boshqa tarafning korruptsiyaga qarshi qo'shimcha shartlarning buzilishiga yo'lqo'yganligi ma'lum bo'lib qolsa, ikkinchi tarafni bu haqda zudlik bilan xabardor qilishi va tegishli choralar ko'rilishi va amalga oshirilgan ishlar yuzasidan xabardor qilishni talab qilishi shart.

9.9. Tarafning talabi bo'yicha tegishli choralar ko'rilmagan yoki ko'rib chiqish natijalari haqida xabardor qilmagan taqdirda, ushbu taraf shartnomani bir taraflama to'xtatib turish, bekor qilish hamda zararni to'liq qoplab berishni talab qilishga haqli.
10. SHARTNOMANI O'ZGARTIRISH VA BEKOR QILISH TARTIBI

10.1. Majburiyatni bajarishdan bir tomonlama bosh tortishga va shartnoma shartlarini bir tomonlama o'zgartirishga yo'l qo'yilmaydi, qonun va mazkur shartnomada nazarda tutilgan hollar bundan mustasno.

10.2. Ushbu shartnomaga har qanday o'zgartirish yoki qo'shimchalar ular yozma ravishdarasmiylashtirilgan va taraflar tomonidan imzolangan hamda tegishli ravishda muхr qo'yilgan taqdirda haqiqiy hisoblanadi.

10.3. Shartnomani muddatidan oldin bekor qilishga mazkur shartnoma shartlariga, taraflarningo'zaro kelishuviga muvofiq yoki O'zbekiston Respublikasining amaldagi qonun hujjatlarida nazarda tutilgan asoslarga ko'ra yo'l qo'yiladi.

10.4. Shartnomani bekor qilishga qaror qilgan taraf ikkinchi tarafga 10 (o'n) kalendar kun oldin yozma ravishda bildirishnoma yuborishi shart.
11. SHARTNOMANI AMAL QILISH MUDDATI

11.1. Mazkur shartnoma bir hil yuridik kuchga ega bo'lgan 2 (ikki) nusхada tuzildi. Bir nusхasi «Sotuvchi»da, bir nusхasi «Sotib oluvchi»da saqlanadi.

11.2. Shartnoma imzolanib, ro'yxatdan o'tkazilgandan so'ng qonuniy kuchga kiradi va 2025 yil 31 dekabrga qadar amalda bo'ladi.
12. TARAFLARNING YURIDIK MANZILLARI
            “Sotuvchi” 






          “Sotib oluvchi”
        "KVARTS" AJ






______________________________
Farg'ona viloyati, Quvasoy shahri, 





______________________________
Mustaqillik ko'chasi, 2a-uy.





______________________________
H/r – 20210000900214148014,





______________________________
"Asia Alliance Bank” Toshkent shahar 




______________________________
MFO – 01095, STIR – 200 124 765,




______________________________
OKED kodi- 23130






______________________________
Tel: 373-3724414






______________________________
e-mail: sales@kvarts.com 






______________________________
Sotuv xizmati boshligi _______________ B.E.Usmanov


Rahbari _______________ ____________

Moliya ishlari buyicha muovini 
___________________

Bosh hisobchi___________________
Marketolog _____________________
Yuridik xulosa
Shartnoma loyihasi O'zbekiston Respublikasi Fuqarolik kodeksi, O'zbekiston Respublikasining “Xo'jalik yurituvchi sub'ektlar faoliyatining shartnomaviy-huquqiy bazasi to'g'risida”gi Qonuni talablari asosida tuzilgan. Shartnoma loyihasi amaldagi qonunchilik talablariga mos ravishda tuzilgan deb xulosa beraman.

“Kvarts” AJ Yuridik xizmat bo'limi boshlig'i _________________
